‘Te Kuranui

He Kura hoki ahau; Te Pono ki runga ra, te ara mai o te
tika. Tukua mai ki raro na te maungarongo; te whana i
tu ai nd te kotahitanga; te aroha i mau ai.

Toi te kupu, Toi te mana, Toi te whenua
New Zealand Association for Research in Education
Maori Caucus Symposium
Whakatane
27 o Mahuru 2014

Na Te Kahautu Maxwell



Kupu Whakataki

‘Te Kuranui’ He Kura hoki ahau; Te Pono ki runga ra, te ara mai o te tika. Tukua mai ki raro na te
maungarongo; te whana i ta ai na te kotahitanga; te aroha i mau ai.

Ko te tiapapa o ténei korero Te Kuranui he titiro ki te tiapapa o Opotiki Mai Tawhiti kapa haka. He
aha te take i whakatlingia ai ténei Kuranui e karangatia ana ko Opatiki Mai Tawhiti? Hai tahGhd mo
ténei tuhinga rauratia ténei kupu whakaari a Te Kooti Arikirangi; “He Kura hoki ahau”, me ténei
wehenga o te moteatea nana; Te Pono ki runga ra, te ara mai o te tika. Tukua mai ki raro na te
maungarongo; te whana i ti ai na te kotahitanga; te aroha i mau ai. Ana ko te Kupu Whakaari nei; He
Kura hoki ahau he wewete i ténei Kupu Whakaari kia kite i te hdhonu o te tikanga ona hai
whakatamarama i t6 Te Kooti wawata hai kura i tana iwi Ringatd me ta te kaituhi whakaraupapa i énei
kura ki roto i te whakairotanga i te Kuranui nei.

Ka rua kua tataritia ténei wehenga o te moteatea nei kia rima ona wahanga hai taki i ténei tuhinga e
pa ana ki te Kuranui nei a Opdtiki Mai Tawhiti. Tuatahi Te Pono ki runga ra, ka titiro ki te kaituhi nei
me tona whakatipuranga i 6na kaumatua me 0 ratou kuranga i a ia kia tohenihorau ki tona ao Maori.
He kuranga énei hai maungangakau, maungahinengaro ki te whakaturuki i te Kuranui a Opétiki Mai
Tawhiti. Te ara mai o te tika, ko te whakatitanga o te kapa haka nei a Opatiki Mai Tawhiti te
Kuranui,ara te whakapaparanga mai i te kapa i tdna timatatanga ki te wa tonu nei. Tukua mai ki raro
na te maungarongo; ko te whakapono ténei wahanga, ko te G o Op6tiki Mai Tawhiti ki ténei kura a Te
Kooti Arikirangi. Te whana i td ai ng te kotahitanga;ko te titiro ki te pouarahi me te whakapau kaha ki
te tuitui i nga whakaaro o te katoa, ko te ranga i te iwi, ko te pupuri i te iwi, i te kapa haka ki tona,
rautaki, whainga ko te whakakotahitanga i te iwi i raro i te kaupapa o Opatiki Mai Tawhiti. Te aroha i
mau ai, ko te aroha ki te iwi, ko te aroha ki te kaupapa, ko te whakau, whakapimau i te moemoea kia
whakahokia mai te toheariki ki te iwi kia ti toherauariki a Te Whakatohea i raro i te korowai o Opatiki
Mai Tawhiti.

‘Te Kuranui’ He Kura hoki ahau; Te Pono ki runga ra, te ara mai o te tika. Tukua mai ki raro na te
maungarongo; te whana i ta ai na te kotahitanga; te aroha i mau ai.Pinepine te kura hau te kura,
whanake te kura i raro i a Awarua ko kura nui, ko te kura roa, ko te kura na Tihaepd. Ténei te tira
hou ténei haramai nei na te rongopai, na te rangmarie...

Te Kuranui

Opotiki Mai Tawhiti, ko te potiki e korerohia ake nei ko te whakapono; Te Haahi Ringatd. Ko te Mai
Tawhiti ko te kura tawhiti nara ko te whakahokia mai o te reo, te tikanga, te hihiri, te wawana, te
manako ki nga uri a Muriwai. Ko te waka hoehoenga ko te kapa haka i eke ai a ngaru roa, i U ai a
tahuna roa, i td ai Te Kura nui.

NO te tau 1995 i hikaia na te ahitapu a Rawiri te ahi komau ki te kaunati hikahika. Ko te kimihanga
téra o te ara o te tikanga kia pai ai te noho a taku iwi a Te Whakatohea ki roto i te ao nei

He Kura hoki ahau

Na te Matuatangata ténei kupu whakaari. Ko tdna whakamaoritanga koia tonu te Kura. Kura Atua,
Kura Tangata. Mana tona iwi Ringati e kawe i te mate ki te ora; Anei tétahi wahi o tana haka i
hakaina ki runga o Omarumutu; "Kai te kimi tonu ake te oranga md te iwi M3aori e ara kei runga
ranei, kei raro ranei, kei ko ranei anei ake ranei". Ana koia tonu téra, "He waka ahau e te iwi kia
tauheretia ka roa ai te huringa. Ka kuhu ahau ki te ture hai matua mo te pani". Ana koia te waka e



kawe i tdna iwi i te mate ki te ora; "Taku nei hoki ra kawe ai ahau nga roa whenua hou kia kite i te
mate kia kite i te ora".

Kura Atua e ai ki a Ta Monita Delamere he mana Atua to Te Kooti ana i whakawhiwhia ki a ia te mana
Atua ki runga o Whakaari 1867 no te 21 o nga ra o Pepuere. | hoatu na e Te Atua te Kupu Whakaari
ki a ia me te mana whakaora tangata. Hai whakatauiratia ake téna ko te Ra Hapati ténei kei roto i te
Panui 17 : Hoani 10:38. Téna ki te mahi ahau ahakoa e kore koutou e whakapono ki ahau,
whakaponohia nga mahi, kia matau ai kia whakapono ai. Ko te Matua kei roto i ahau me ahau hoki
kei roto i a ia. Ana ko te puhikura o tona waka kawe i tona iwi i te mate ki te ora ko tona whakapono
ko Te Ringati koia te puhikaka, koia te puhireirei.

Kura Tangata koia tonu ténei ko Te Turuki. Koia te kaiwhakaturuki i tona iwi Ringati kia puta i te
mate ki te ora. Turuki, turuki paneke, paneke, turuki, turuki paneke, paneke. Ka tahi hiki i te ara o riri
whakauaua, o riri whakanekeneke i roto i te tapu manahea o te Atua me te Anahera Kaperira. Ka rua
ka hiki i te ara o rongopai whakangawari, o rongomau whakamarire. "Ka whawhai a T raua ko
Rongo i a raua mara koia moenga kura. Ka whawhai a TU raua ko Rongo i a raua mara koia moenga
pohutukawa...." Koinei 6na ara i takahia hai waha i tona iwi kia puta i te mate ki te ora, kia mau ai te
Mana Maori Motuhake.

"Kaore te po nei e morikarika noa te ohonga ki te ao rapu kau noa au, ko te mana tuatahi ko te Tiriti
o Waitangi, ko te mana tuarua ko te Kooti Whenua, ko te mana tuatoru ko te Mana Motuhake.

Ana koinei te Kura i whanake i raro i Awarua ko te kura nui, ko te kura roa, ko te kura na Tihaepo
koia ra te kura na Arikirangi, Te Turuki, Te Kooti. Te kura na Te Matuatanga e mau tonu nei i tona
Haahi Ringatl ki ana whakahaunga, ana tikanga, ona kuranga. Koia te kaiwhakatakoto tikanga koia
ténei kura. He kura hoki ahau.

Te Kuranui: Ko Opotiki Mai Tawhiti. Hai a Hanuere 27 o te tau e ti mai nei 2015 ka 20 tau. Koinei
toku na iwi tonu i roto i a Te Whakatohea tonu ko Op6tiki Mai Tawhiti. Kua panehunehu ki runga i te
tipu hou hai iwi tonu. Ko ta Te Matuatangata ko tona iwi Ringati i roto tonu i tona iwi Maori tonu.
Ehara taku na whakapae i te whakapae he mana Atua toku ehara engari taku he whai i te kura i
whakatauiratia e Te Matuatanga hai hatia ake toku iwi a Te Whakatdhea i te rua mauiui i te mate ki
te ora.

Te Pono ki runga ra te ara mai o te Tika, tukua mai ki raro na Te Maungarongo, te whana i tl ai na Te
Kotahitanga, Te Aroha i mau ai.

Te Pono ki runga ra

Toku whakatipuranga he waimaria. Na aku pakeke ahau i kura ki 0 ratou kura ake, kura tapu, kura
tawhito, kura tipua, kura aroha. | pinepinea ahau ki te kura, ki te kura nui ko te Te Ringatu téra. |
pakeke mai ahau ki roto i Te Haahi me te whakapono. | moe koromeke ahau i nga rekereke o oku
pakeke i te whare auahi o Tupai whakarongo wananga. Ko téra whare auahi he whare kaipaipa ké no
nga kaumatua. Ko te hamumu o te reo karakia i te atapo kua whakairotia ki te hinengaro o tama
ngaro. Ko te tangi a te pere me tona reo Atua i te po e himenetia ana te kororia o o Thowa ki te
manawa o te taringa. Kua rongo nga taringa o te ngakau i te tapu, i te noa, i te riri, i te koa, i te
whakamatakd, i te whakangahau. Ko te kura roa ko te reo téra, reo reiuru, reo rauriki, reo atua, reo
tangata, reo okawa, reo opaki. Ko te Kura na Tihaepo ko nga tikanga éra ko nga waiata, ko nga haka,
ko nga whakapapa, ko nga httoria éra. Kua 18 oku tau kua tohunga ahau i a Ta Monita kua 30 tau
ahau e pupuri ana i te minitatanga o te maungarongo. E 20 oku kua whakanohia ahau ki te paetapu e
Ta Monita kua 28 tau ahau i runga i toku paetapu. Ko te ara o riri whakauaua ténei ki ahau. Kua
tawaitia ahau ki te kupu, he ihu hipe, he kaioraora i te matua. | te ora tonu taku papa. He tangata



noho pae hoki taku papa me tana papa. Hoi ano taku papa he aroha ki ahau, ahau hoki ki a ia. He
titiro matawharoa no toku papa me Ta Monita. | péra hoki ahau.
E pénei ana ahau ki te rangatahi i ténei ra.

Ko ta te koroua ra a Ta Monita ki ahau kua tae mai a whakamatautau ki te whakamatautau i a koe
me Monita. Kua tae mai a pihaehae kei te pihaehae ki a koe, he plihaehae na Monita koe. Hai tana
ano ki ahau kua tohunga koe kotahi anake te tangata me wehi koe; me wehi ki te Atua, ko te wehi ki
a lhowa te timatanga o te matauranga.

Te Pono ki runga ra te ara mai o Te Tika. Tukua mai ki raro na Te Maungarongo, te whana i t ai na
Te Kotahitanga, Te Aroha i mau ai.

Te ara mai o Te Tika

Ana nd te tau 1995 ko te aranga mai ténei o Te Tika koinei te timatatanga o Opatiki Mai Tawhiti 27
Hanuere 1995. E 29 oku tau i téra wa kua hanuku ké ahau ki Te Whare Wananga o Waikato 1991.

NG reira ka 20 tau ténei rangahau e whakahaeretia ana, e whakatinanatia ana taku mahere rautaki ki
te whakatipu i tetahi iwi, i tetahi hapori, i tétahi ahurea me te whai i ta Te Matuatangata kura i
whakatauiratia mai. Ko te iwi ko Opotiki Mai Tawhiti ko te waka ko te kapa haka ko te
puhimoanaariki ko te whakapono ko te Haahi Ringati. Ko te ara mai o te tika ténei.

Hai kura whakaata mo koutou kia kite ai he aha e nui ai a Opotiki Mai Tawhiti anei ra.

N® te tau 1865 te 2 o nga rd o Maehe i patua kia mate te mihinare a Te Wakana e Kereopa ki Opaotiki.
N6 Rangiwewehi a Kereopa he Hauhau. Ana hai utu i raupatutia te onekura te whenuakura o Te
Whakatohea 144,000 eka. A téra tau ka 150 tau a Te Whakatdhea e apakuratia ana ténei parekura
nui.

He mea whakapaeteka e te Kawanatanga na Mokomoko. NO te tau 1866 te 17 o nga ra o Mei i
taronatia a Mokomoko ki Mautini, mo te kohuru i a Te Wakana. Ko tana kupu; "Hai konei ra te ao
pakeha e mate harakore ana ahau hai aha?" | raupatutia a Te Whakatohea tangata, i raupatutia a Te
Whakatohea whenua, i raupatutia a Te Whakatohea reo, i raupatutia a Te Whakatohea tikanga, i
raupatutia a Te Whakatohea wairua, i raupatutia a Te Whakatohea hinengaro. Hai te waiata a
Mokomoko e ki ana; "Te rerenga 6tira ko Te Kawana kei Uropi mana e ki mai me tau au ki te tauati
hei tutaki ake mo te kliaha o te pouaka haramai nei au ka turaki mate ki te moenga".

He Kingi, he Kuini a Te Whakatohea i tona Kingitanga. Kua tauhokohoko ki tawahi i runga kaipuke, he
mira ona kua mahitahi me tauiwi. Aoina ake n6 muri mai i te raupatunga o te whenua kua
whenuakore kua maurikore kua taurekareka i tona whenua ake.

Te Pono ki runga ra te ara mai o Te Tika tukua mai ki raro na Te Maungarongo, te whana i ti ai na Te
Kotahitanga, Te Aroha i mau ai.

Te Ara mai o Te Tika: ana i te timatanga mai o Opa6tiki Mai Tawhiti i te tau 1995 tokoono o te 40 i
whai tohu matauranga. Tokoiti i taea te korero Maori. Ko te nuinga o te kapa haka i runga penihana.
Ara te whakatauk’; " Kai uta te pakanga, kai tai te whiunga". Ko nga whiunga mai éra a te raupatu.
Ka matawhera ahau i te hinga ake i a Manawakawa kia Manawareka. 1865 — 1995; kotahi rau e toru
tekau tau a Te Whakatohea e pokaikaha ana tona reo, 6na tikanga mai i te muru whenua i te tau 1865
me te Ture Kura Maori 1867 (Native Schools Act) i aulkati i te korerotia o te reo i roto i nga kura. Ara
ké noa nga ahuatanga i pératia te haukore, te manawakiore o te korerotia o te reo me te @ ki nga
tikanga o Te Whakatohea, ko te aukukume i nga iwi ki nga taone nunui noho ai



Ana i whakatlngia a Opotiki Mai Tawhiti i te tau 1995 n6 te mea i ti te whakataetae a rohe o
Mataatua ki Te Whakatohea i te Hepetema o téra tau. Ana no te Hanuere i hikaia na te ahitapu o
ténei wananga, te ahi kdmau o Opatiki Mai Tawhiti e 20 tau ki muri kai te mumura tonu tdna ahitapu
i ténei ra. Whitawhita ana! Ko te waka kawe mai i toku iwi i te mate ki te ora. | te tahuna o te ahitapu
he manawa tam1, he manawa auhi to te rangatahi. Hoi and i rautakitia kia whakaakona nga moteatea
mo te whakataetae ko nga moteatea o te paetapu tonu. He moemoea nui toku i mua kia haruru a
Pinepine i nga paetapu o Te Whakatohea kua 18 nga tau e wawara ana a Pinepine te kura i nga
paetapu o Te Whakatohea.

Ko nga titonga waiata haka poi n6 roto mai i nga whare maire no runga i nga parikarangaranga, no te
takere o te moana, no te terenga o nga awa. Ko reira ngd matapo kite ai, nga turi rongo ai nga
whango korero ai. Kua ti whakahihi a Opotiki Mai Tawhiti i ténei iwi, i ténei hapori, i ténei ahurea
kua ptnehunehu ki runga.

| téra wa 1995 ko te whainga tuatahi ko te pupuri i te mauri o Te Whakatohea. Ana i whakapau kaha
mo te 9 marama kia ariki te t0. Ana i péra rawa te kaha o te karawhiu i te kapa i waimaria ki te
whakataetae a motu, ana kai reira tonu e 20 tau ki muri nei e pupuri tonu nei te mauri o Mataatua ki
te huihuinga o te motu.

Tai timu! Tai pari! Tai mana! Tai aroha!, Ae no tona timatanga i te tau 1995 he tai timu ara te pohara
marika o te iwi, o te kapa. Hoi ano no roto i nga tau e 20. Tai pari ana te whati mai o whatiwhati
raututu, kua tai aniwhaniwha te hua mai o te kua. Ko te nuinga kei te mahi ko te nuinga kei te korero
Maori, ko te nuinga kua whai tohu matauranga, ko nga tamariki kua whakapotaehia ki te potae
matauranga. Kai nga tliranga maha he kaiako i nga kura i nga whare wananga, he kaikaute moni, kei
tawahi, i puta tétahi i ténei tau hai takuta rongoa, kai nga tari Kawanantanga.

Te pono ki runga ra te ara mai o Te Tika, tukua mai ki raro na Te Maungarongo, te whana i tl ai na Te
Kotahitanga, Te Aroha i mau ai.

Tukua mai ki raro na Te Maungarongo

Ko te puhimoana ariki o te waka nei a Opotiki Mai Tawhiti ko te whakapono, tona puhikaka, tona
puhireirei. He kapa haka Ringat a Opotiki Mai Tawhiti. Ko te Atua poukikiki, ko te Atua te
poukakaka, ko te Atua te arepa me te 6meka o ana mahinga katoatanga.

Ko te rerenga mai o Te Matuatanga i Ngatapa i rere tuatahi mai ki a Hira Te Popo ki roto o Waioweka
ki Te Wera, ki Maraetai. Ko te kupu whakaari mo reira ko Hawira ko te whenua o te Atua. Ka
whakatlingia e Hira Te Popo ko Tanewhirinaki hai Wharekura mo Te Kooti ko tana kupu whakaari;
Eripitana; ko ahau hai atua mo koutou ko lThowa ahau.

NO reira koinei te waka i utaina e oku tipuna 0 ratou timanakohanga o te ngakau ki runga ki ténei
waka waka o Te Ringatu te kauwaka o te Atua a Te Kooti hai kawe i a ratou i te mate ki te ora.

Ana i pénei and ténei rautaki ma te Haahi e kawe a Opotiki Mai Tawhiti me te matapuputu i te mate
ki te ora i raurangi ra ki anamata ra.

| te timatatanga tokorua maua i taea ai te whakahaere karakia inaianei e taea ai e nga tamariki nga
karakia nga whakahaere katoa, maiite"

He honore, he kororia ki te Amine whakamutunga o te inoi whakatGwhera.

E taea ai ano hoki e nga wahine. Haruru ana nga whare tipuna i te karakia a te kapa. Ka Moata, ka
whakamoemiti i nga po, ka Hapati hoki.



"Whakarongo ki te ako a tou papa kaua e whakareérea te ture a tou whaea a ka waiho hei
whakapaipai ataahua mo tou matenga, hei mekameka whakapaipai mo tou kaki e taku tamaiti".

Te pono ki runga ra te ara mai o Te Tika, tukua mai ki raro na Te Maungarongo, te whana i ti ai na Te
Kotahitanga, Te Aroha i mau ai.

Te whana i tii ai na Te Kotahitanga

Ténei kotahitanga kua tata te 20 tau i runga i te moana. Ko ona terenga he taipapa, he taikato, he
taikoko, tairangaranga, he taipounamu. Ko nga ihinga moana, wharenga moana, mararanga moana,
ko tai pupuni, ko tai wawana, ko nga tai o ruamano ki taiatea.

Kdore he rereké i 6 te iwi whéako, i 6 te hapu, i © te whanau ki te whakatutuki i te kdrero; "And te
ahuareka o te nohotahi a nga tuakana me nga taina i runga i te whakaaro kotahi". Kai reira ona
whakamatautau, 6na porotawhaowhao, 6na whakapataritari. Engari kua eke te 20 tau kai konei tonu
a Opotiki Mai Tawhiti e kotahi tonu nei e whakatipu tonu ana i te tangata, e whakairo ana i nga
pouarahi mo apopo.

| uru tuatahi a Opotiki Mai Tawhiti ki nga whiringa whaiti o Te Matatini i te tau 1995. Tekau tau te
roa na te oke ururoa i noho ki te Kotahitanga i eke. Kua eke ki te 10 tau ano a téra tau ta matou uru
ki te whiringa whaiti ki Te Matatini. He mahi nui ténei ki te pupuri kia kotahi te kapa, kia kotahi te
whakaaro e ora ai te kapa kia kotahi tonu kia kaua te ngakau rua, kia kaua te totara wahirua. Me
tapahi tere i te Upoko ki te ara mai téra taniwha wehewehe tangata. Tapukena i taua wa tonu. Kai
kona kai a Epeha: 4:1. Ko taku kupu hoki ténei ki a koutou kia tika ta koutou haere... Kia rite ki te
karangatanga i karangatia ai koutou, kia kore rawa te whakakake, kia nui rawa te ngakau mahaki, kia
manawanui, kia ata hanga tétahi ki tétahi i runga i te aroha, me whai kia mau te kotahitanga o te
wairua he mea paihere na te rangimarie". Ana me aroha tétahi i tétahi me te hanga ano tétahi i
tétahi hai oranga mo te Kotahitanga te iwi. Ko te kupu a Kingi Tawhiao; "Ki te kotahi te kakaho ka
whati, ki te kapuia e kore e whati."

Te Pono ki runga ra te ara mai o Te Tika tukua mai ki raro na Te Maungarongo, te whana i td ai na Te
Kotahitanga, Te Aroha i mau ai.

Te Aroha i mau ai

Te Aroha te punga o te waka e mau ai te waka kia kotahi, ki te wahi kotahi, i runga i te ara kotahi, te
whainga kotabhi, i runga i te timanako kotahi. Ki te kore te aroha ki te kaupapa e kore e taea e te
pouarahi te hao mai ona tangata ki te hanga i tétahi iwi. Ki te porangi te manutaki e nui te puhoi ki te
aroha e kore te waka e totohu i te mea e kore te manutaki e tukua tona waka 6na timanako tona
kaupapa kia haumate kuri noa nei. E kao ka whawhai ka tuku manutaki i a ia and kia mate mo tona
kaupapa. Kai a Hoani 10: 7-17. Ko ahau te hépara pai : he hépara pai, ka tuku i a ia ano kia mate mo
nga hipi.

Ka mate ia kia ora ai te iwi i tona rautaki kia kawea mai te iwi i te mate ki te ora. Koiara te aroha.
E toru nga mea nga mea nunui e ki te paipera timanako, whakapono, ko te mea nui ko te aroha.

Whakakapi

N& reira ko Te Kuranui ténei ko Opotiki Mai Tawhiti ko tona inamata me téna anamata. Ko tdna
hanganga tona orokohanga i raro i te tawharau o nga kupu whakaari a Te Matuatangata; “He Kura
hoki ahai”.. | pinepinea a Opotiki Mai Tawhiti ki te kura hau, ki te kura whanake i raro i Awarua koia



te Kuranui, koia te kura roa, koia te kura na Tihaepo, te kura na Te Matuatangata; "He Kura hoki
ahau". Ko te whai i te tauira i tauiratia mai e Te Matuatangata hai kura taki i a Opotiki Mai Tawhiti,
ko ana kuranga ko te pupuri i te ao Maori, te Mana Maori Motuhake o te iwi ma roto tonu i te kura
ako i ana tikanga, whakahaunga. He aha énei kura taki, kura ako ona, ko te pupuri kia mau ki te
whakapono, ko te 0, whakaplimau kia tapatahi nga whakaaro o te iwi ki runga i te kaupapa o te
whakarauoratia o te iwi i runga i te Aroha o te Atua ki tona iwi, o te tangata ki te Atua me te
whakapono, o te tangata ki a ia ano tétahi ki tétahi i runga i te ahureka o te nohotahi o nga ttakana
me nga taina i runga i te whakaaro kotahi; “He Kura hoki ahau”, pinepine te kura, hau te kura,
whanake te kura i raro i a Awarua, ko Te Kuranui, ko Opotiki Mai Tawhiti e ti toherauariki ki
anamata.



